
PENGHARGAAN

Alhamdulillah, bersyukur kami ke hadrat llahi kerana dengan limpah dan kurnia-Nya
dapatlah jua kami menyiapkan laporan latihan praktik ini tepat seperti waktu yang telah
ditetapkan. Kami turut bersyukur kerana diberi kesempatan untuk menjalani latihan
praktikal selama 16 minggu bermula dari 21 Jun 2004 sehingga 25 September 2004 di
syarikat llham Komputer Teknologi. Sesungguhnya banyak perkara baru yang dapat

kami pelajari sepanjang menjalani latihan praktik di sini.

Justeru itu, kami mengambil kesempatan di sini untuk mengucapkan setinggi
penghargaan dan ucapan terima kasih yang tidak terhingga kepada Cikgu Zainal bin
Othman selaku pembimbing kami di atas segala nasihat, dorongan serta tunjuk ajar

yang diberikan dari awal hinggalah akhir.

Setinggi penghargaan juga ditujukan kepada semua pensyarah yang telah mengajar,
memberi nasihat serta mencurahkan segala ilmu pengetahuan selama kami menuntut di
Institut Yayasan Bumiputra Pulau Pinang. Tidak lupa juga kepada rakan seperjuangan
yang telah memberi pendapat, teguran, galakan serta saingan yang sihat sebagai
panduan dalam pembelajaran serta proses menyiapkan projek dan laporan latihan

praktik ini. Semoga Allah Taala memberkati kehidupan kalian semua. Insyaallah.

25 SEPTEMBER 2004 HASLIN BIN MD ALI
&

SITI FAUZIAH BT MOHAMAD



1.0

PENDAHULUAN

1.1

LATAR BELAKANG LATIHAN PRAKTIKAL

Setiap pelajar yang berada di semester akhir Diploma Sains Komputer
UITM, dimestikan menjalani latihan praktik. Latihan praktik ini boleh
dijalankan di mana-mana organisasi samada yang telah dipilih sendiri

oleh pelajar atau yang telah ditentukan oleh pihak fakulti.

Semasa menjalani latihan praktik ini, pelajar akan diawasi oleh seorang
penyelia dari kalangan FTMSK. Ini penting kerana penyelia tersebut
dapat membantu para pelajar yang memerlukan bantuan ketika menjalani
latihan praktik dan sebagai rujukan dalam menyiapkan laporan. Bagi
semester ini, latihan praktik bermula dari 21 Jun 2004 sehingga 25

September 2004.

Secara keseluruhannya, latihan praktik ini adalah bertujuan untuk
memberi pengalaman kepada para pelajar bagaimana untuk menangani
situasi sebenar apabila mereka memasuki alam pekerjaan pada masa
hadapan. Dengan itu, para pelajar diharapkan akan dapat menimba
seberapa banyak pengalaman dan mempergunakannya dengan sebaik-

baiknya.

